
 



   

Assalamualaikum warahmatullah dan salam 1 Malaysia.  

Saya bersyukur kepada Allah S.W.T. kerana dengan izinnya maka penyediaan Buletin Majlis Daerah 
Pengkalan Hulu ini dapat disempurnakan.  Saya ingin mengambil kesempatan ini untuk mengucap-
kan terima kasih dan syabas kepada warga Majlis Daerah Pengkalan Hulu yang terlibat dalam 
menghasilkan buletin yang buat julung kali diterbitkan. 

Buletin ini diterbitkan bertujuan memberikan informasi kepada semua warga Majlis Daerah Peng-
kalan Hulu berkaitan aktiviti-aktiviti yang telah dilaksanakan sepanjang tahun 2010.  Selain itu, diharap penerbitan 
buletin ini menjadi satu saluran pengurusan untuk setiap unit/bahagian mengetahui persekitaran unit/bahagian 
yang lain. 

Besar harapan saya agar penerbitannya dapat diteruskan sebagai penghubung ikatan sesama rakan sekerja. 

 
Sekian, wassalam. 
 
Mohd. Syukri Bin Azaari 
Yang Dipetua  
Majlis Daerah Pengkalan Hulu 
Perak Darul Ridzuan. 

Aspirasi Yang Dipertua MDPH 

Assalamualaikum warahmatullah dan salam 1 Malaysia. 

Syukur dipanjatkan kepada Allah S.W.T kerana dengan keizinannya terhasil Buletin Majlis Daerah 
Pengkalan Hulu yang buat kali pertama diterbitkan.  Sekalung tahniah dan terima kasih kepada 
warga Majlis Daerah Pengkalan Hulu yang terlibat dalam penerbitan buletin ini. 

Semoga penerbitan buletin ini dapat memberikan maklumat berkaitan aktiviti-aktiviti yang berjaya 
dilaksanakan dan wadah kepada warga Majlis Daerah Pengkalan Hulu berkongsi maklumat dan pen-

getahuan.  Diharap buletin ini menjadi aspirasi kepada penerbitan buletin yang akan datang. 

 
Sekian, wassalam 
 
Siti Azura Binti Hj. Juki 
Setiausaha 
Majlis Daerah Pengkalan Hulu 
Perak Darul Ridzuan. 

Sidang Redaksi 

SIJIL PENGHARGAAN TERAMPIL 

Memperolehi 46.26% kerana hampir  
mencapai sasaran Kutipan Tungga-
kan Cukai Taksiran Am Tahun 2010 

SIJIL PENGHARGAAN  

Memperolehi 87.2% dalam menyele-
saikan Cadangan Pemajuan Melalui 
OSC Tahun 2010 

CERTIFICATE OF ACHIEVEMENT 
 
Has implemented the standard re-
quirements of Quality Environment 
Management System (5S) 

ANUGERAH CEMERLANG 
 
Penarafan 5 Bintang di dalam 
Malaysia Government Portals 
and Websites Assessment 2010  

“The only real training for leadership is leadership.” 
~Antony Jay 

Seluruh warga Majlis Daerah Pengkalan Hulu mengucapkan jutaan Terima Kasih 
kepada Encik Rumaizi Bin Baharin @ Md. Daud di atas jasa beliau kepada 
majlis sebagai Yang Dipertua. Selamat maju jaya juga diucapkan kepada beliau 
yang memulakan tugas baru sebagai KPSU di Bahagian 
Dewan Negeri & Majlis Mesyuarat Kerajaan. 

Encik Mohd. Taqiuddin Bin Azizan, Pembantu Undang-Undang telah meletak-
kan jawatan. Beliau ditawarkan bertugas di Pejabat Daerah Dan Tanah Cameron 
Highland bermula 1hb. Februari 2011. Terima kasih di atas segala bakti yang ditabur 
untuk MDPH dan selamat maju jaya. 

Selamat Datang diucapkan kepada Encik Mohd. Syukri Bin Azaari sebagai Yang Dipertua Majlis 
Daerah Pengkalan Hulu yang baru bermula Jun 2010. Seluruh warga MDPH mengalu-alukan kedatangan 
beliau. Semoga dengan kehadiran beliau dapat memantapkan lagi pentadbiran dan perkhidmatan MDPH 
sebagai Pihak Berkuasa Tempatan.  

MAJLIS PELANCARAN PUSAT JALUR LEBAR KOMUNITI (PJK) PENGKALAN HULU 

Majlis pelancaran telah disempurnakan oleh Y.A.B Dato’ Seri Dr. Zambry bin Abd. Kadir, Menteri Besar Perak 
pada 30 Januari 2010 bertempat di Dewan Bandaran, Majlis Daerah Pengkalan Hulu.  Di majlis pelancaran itu 
diadakan sidang video bersama Y.A.B Dato’ Sri Mohd. Najib bin Tun Haji Abdul Razak, Perdana Menteri 
Malaysia yang ketika itu berada di suatu majlis di Pekan, Pahang. Majlis pelancaran ini mendapat sambutan meng-
galakkan dari penduduk sekitar termasuk kaum orang asli. Kehadiran artis Jaafar Onn juga turut memeriahkan lagi 
majlis.  

64 buah PJK akan dilaksanakan pada tahun 2010 dimana 3 buah PJK telah siap didirikan termasuk PJK Pengkalan 
Hulu, manakala yang selebihnya akan siap dalam tahun 2010. Syarikat Telekom Malaysia Berhad (TM) dipilih untuk 
mengelolakan PJK Pengkalan Hulu. 

APA ITU JALUR LEBAR KOMUNITI (PJK) 

Pusat Jalur Lebar Komuniti (PJK) merupakan salah satu projek yang dilaksanakan oleh SKMM melalui syarikat-
syarikat telekomunikasi terpilih di bawah program Pemberian Perkhidmatan Sejagat (PPS), iaitu satu program ke-
bangsaan yang bertujuan untuk merapatkan jurang digital antara masyarakat Bandar dan luar Bandar melalui pem-
bangunan kemudahan-kemudahan komunikasi dan internet kepada komuniti tempatan di kawasan tempatan di ka-
wasan-kawasan luar Bandar. 

PJK menyediakan kemudahan yang lengkap sperti 20 buah komputer beserta internet berkelajuan tinggi sehingga 
2Mbps, sesi pembelajaran dan kursus ICT secara percuma terutamanya latihan mengenai penggunaan internet ter-
masuk aplikasi e-Kerajaan, e-Pembelajaran dan e-Dagang yang telah disediakan selain ruang pembelajaran yang se-
lesa, pegawai yang mampu memberi tunjuk ajar kepada pengunjung, dan pelbagai kemudahan lain. 

Kemudahan-kemudahan lai termasuk perkhidmatan internet, komputer, mesin mencetak, mesin fotokopi dan lami-
nate dengan harga yang berpatutan. 



Muka surat 6 

 

16 Mac 2010, Telah diadakan Program Gotong-Royong Perdana Bersama Agensi Kerajaan dan Penyewa/
Penduduk di Dataran Majlis Daerah Pengkalan Hulu bermula jam 8.00 pagi. Program ini telah dirasmikan oleh       
En. Lim Ban Lee, Ahli Majlis Daerah Pengkalan Hulu.  

Jutaan terima kasih kepada semua yang turut serta menjayakan program ini: 

1. Ahli-Ahli Majlis Daerah Pengkalan Hulu 

2. Jabatan Kesihatan Pengkalan Hulu 

3. Jabatan Bomba dan Penyelamat Pengkalan Hulu 

4. Penduduk & Penyewa gerai 

5. Kakitangan Majlis Daerah Pengkalan Hulu 

Acara tradisi MDPH setiap tahun. Matlamat pe-
nganjuran adalah untuk mengeratkan silaturrahim 
di kalangan warga kerja MDPH dan juga mencung-
kil bakat sukan. Kejohanan ini diadakan di Am-
pang Superbowl, Sungai Petani. Mantan YDP 
MDPH memulakan balingan pembukaan kejo-
hanan 

Pengenalan Agenda 21 
Agenda 21 merupakan plan tindakan global atau rangka 
tindakan (blue print) bagi pembangunan mampan hasil 
Deklarasi Rio De Jenerio, Brazil pada tahun 1992 yang di-
hadiri oleh 178 buah Negara termasuk Malaysia.  

Inisiatif PBT dalam menyokong Agenda 21 
Local Agenda 21 (LA21) merupakan suatu program yang menekankan penglibatan tiga pihak iaitu PBT, masayarakat 
dan sector swasta bekerjasama untuk merancang dan menguruskan kawasan persekitaran mereka ke arah pemba-
ngunan mampan dan kualiti hidup  yang lebih tinggi. 

 

“Oleh sebab kebanyakan masalah dan penyelesaian yang ditangani oleh Agenda 21 berakar umbi dalam kegiatan 
tempatan, maka penyertaan dan kerjasama PBT menjadi faktor penentu bagi mencapai matlamat ini” 

Enam Perkara LA21 

 
 

Konsep Pembangunan Mampan 
1. Pembangunan Ekonomi 

2. Pembangunan Sosial 

3. Pemuliharaan Alam Sekitar 

Wawasan Masyarakat 

 Aspirasi Stakeholders 

 Wujudkan Halatuju 

 Perkara Utama 

 

Penilaian 

 Kajian Semula 

 Perbaharui Semula 

 

Perkongsian 

 Penubuhan Jawatankuasa LA21 

Pelaksanaan & Pematuhan 

 Pelaksanaan & Tanggungjawab bersama 

 

Analisis Isu 

 Kenalpasti Isu 

 Perkongsian Maklumat 

 

Pelan Tindakan 

 Mematuhi Wawasan Masyarakat 

 

 



Muka surat 9 

 

Bengkel LA21 diadakan bertujuan:- 

 Memberi penerangan kepada masyarakat mengenai per-
anan Local Agenda 21 dan mekanisme pelaksanaannya.  

 Mendapatkan maklumat daripada pelbagai pihak dan 
masyarakat mengenai isu dan masalah pembangunan 
mampan setempat.  

 Membentuk kerjasama (partnership) di dalam masyara-
kat ke arah mencapai pembangunan mampan.  

  Menyatukan aspirasi dan harapan semua pihak berke-
pentingan secara bersama dalam membentuk satu 
Wawasan Masyarakat yang boleh digunakan untuk me-
wujudkan sebuah pembangunan yang mampan. 

Program di bawah Pelan Tindakan Pemba-ngunan 
Ekonomi & Komuniti ini dianjurkan de-ngan mensa-
sarkan peserta yang terdiri daripada kakitangan Majlis 
Daerah Pengkalan Hulu, penerima-penerima bantuan 
kemiskinan Bandar (PPKB), Biro-biro Local Agenda 21 
dan orang awam yang berminat.  

Dengan adanya program ini , para peserta akan dapat 
didedahkan bagaimana untuk menjadi seorang usaha-
wan yang Berjaya, bertanggungjawab dan berdaya saing. 

 Gotong-royong Perdana LA21 adalah program di 
bawah Pelan Tindakan Pemuliharaan Alam 
Sekitar bertujuan untuk  menggalakkan aktiviti 
berbentuk pemeliharaan dan pemuliharaan alam 
sekitar daripada sebarang bentuk kemusnahan, 
pencemaran, kerosakan dan sebagainya dengan 
member kesedaran kepada masyarakat disam-ping 
memupuk semangat kerja berpasukan dan 
mengeratkan lagi hubungan kemasyarakatan se-
laras dengan tema 1 Malaysia. 

Pelbagai aktiviti disusun untuk menarik kehadiran 
orang-ramai diantaranya ialah Pertan-dingan Guba-
han Barangan Kitar Semula, Pertandingan Melukis 
untuk pelajar sekolah, Pa-meran Kesihatan dan Per-
tandingan Explorace Denggi. 

Program ini diadakan di Taman Tasek Takong 
Pengkalan Hulu telah dirasmikan oleh Tuan Yang 
Dipertua MDPH, Encik Mohd Syukri Bin Azaari dan 
mendapat kerjasama dari pihak Angkatan Tentera 
Diraja Malaysia, Jabatan Kesihatan, Jabatan Bomba 
dan juga jabatan-jabatan kerajaan di daerah kecil 
Pengkalan Hulu. 

Apa itu 5S 
Seiri, Seiton, Seiso, Seiketsu dan Shitsuke adalah perkataan 
Jepun yang membawa maksud Sisih, Susun, Sapu, Seragam dan 
Sentiasa Amal ini diringkaskan menjadi 5S agar ia lebih mudah disebut dan ringkas penggunaannya. Walaupun ringkas, 
manfaat dari hasil penggunaannya terserlah dengan gaya kerja yang sistematik. Bermula dengan aktiviti 5S dan seterus-
nya mengamalkannya dengan penggunaan kaedah dan teknik kawalan kualiti, sesebuah organisasi akan mampu 
mengekal, menambahbaik dan meningkatkan kualiti kerja. 

Seiri (Sisih) 

Proses pengasingan ini membantu dalam menentukan barangan yang mungkin tidak diperlukan sekarang tapi boleh 
digunakan pada masa hadapan dan peralatan haruslah disimpan di tempat simpanan yang sesuai 

Seiton (Susun) 

Menyusun dan melabel dilakukan setelah kesemua barangan yang tidak diperlukan diasingkan. Ini dilakukan bertujuan 
memudahkan penggunaan dan penyimpanan. Susunan barangan dilakukan mengikut kumpulan yang sama 

Seiso (Sapu) 

Sapu habuk atau kekotoran yang melekat di lantai, mesin di tempat kerja atau barang-barang yang telah disisih dan di-
susun. Satu senarai semak hendaklah diletakkan untuk menjadi panduan kepada pekerja tentang apa yang harus dila-
kukan pada masa akan datang dalam aktiviti ini. 

Seiketsu (Seragam) 

Seragam atau mengekalkan kebersihan tempat kerja pada tahap asal adalah penting agar segala usaha yang dilakukan 
dalam tiga aktiviti terdahulu tidak menjadi sia-sia.  

Shitsuke (Sentiasa Amal) 

Setiap pekerja perlu faham, patuh, berusaha dan mengamalkan Amaln 5S di dalam organisasi serta tempat kerja.  

Faedah Amalan 5S 

Melalui Amalan 5S, sesebuah organisasi dapat memantapkan dan meningkatkan produktiviti di mana kakitangan dapat bekerja 
dalam suasana kerja yang kondusif, selamat dan teratur. Setiap pekerjaan menjadi cepat dan mudah kerana wujudnya proses kerja 
dan peralatan yang teratur dan seragam. Selain itu Amalan 5S juga membina disiplin dan etika kerja yang baik di kalangan warga 
kerja yang akan menghasilkan prestasi kerja yang lebih baik, kerja berkualiti, memupuk semangat berpasukan dan tolong-
menolong yang tinggi. 

Kedudukan Daerah Kecil Pengkalan Hulu adalah bersempadan dengan Betong, Thailand. Majlis Daearah Pengkalan Hulu 
bersama Kerajaan Tempatan Betong telah bekerjasama menganjurkan aktiviti-aktiviti yang dapat megeratkan hubungan 
antara kedua buah Negara. Antara aktiviti yang dilaksanakan seperti Sukan Sempadan yang melibatkan penyertaan dari 
kedua-dua buah negara, Majlis Rumah Terbuka Aidilfitri Antarabangsa dan lain-lain. Hubungan dua hala ini dapat 
memberi faedah kepada rakyat kedua-dua negara dari segi ekonomi, budaya dan sosial. 



SEJARAH PENUBUHAN MDPH 

MDPH telah ditubuhkan pada 1 Disember 1976. 

Jumlah keanggotaan MDPH adalah seramai 71 anggota termasuk anggota 
tetap, kontrak dan sambilan. 

Struktur organisasi MDPH terbahagi kepada 9 bahagian iaitu  

 Bahagian Pentadbiran Am & Urusetia  

 Bahagian Perancangan Bandar & Pembangunan  

 Bahagian Kejuruteraan & Pembangunan  

 Bahagian Penilaian & Kadaran  

 Bahagian Kewangan & Perakaunan  

 Bahagian Kesihatan & Perkhidmatan Bandar  

 Bahagian Penguatkuasaan & Undang-undang  

 Bahagian Pengurusan Teknologi Maklumat  

 Bahagian Pusat Setempat (OSC) 

 

SEJARAH PENGKALAN HULU 

Sejarah Pengkalan Hulu bermula sebagai pusat pentadbi-
ran Negeri Reman (sebahagian daripada Negeri Patani) 
yang mana sempadan negerinya adalah Kedah dan Patani. 
Raja Reman telah menceroboh Klian Intan dan mengusa-
hakan perlombongan bijih timah.  

Setelah sekian lama mengusahakan perlombongan bijih 
timah, tercetus beberapa siri pertikaian dengan Kerajaan 
Perak. Beberapa perjanjian telah di termeterai antara 
Kerajaan Reman dengan pihak Inggeris, Kerajaan Perak 
dan Siam. Pada tahun 1902 Kerajaan Siam telah 
menghapuskan pemerintahan sistem beraja di Negeri 
Reman. Setelah itu Kerajaan Siam telah menyerahkan 
daerah Hulu Perak kepada Kerajaan Perak. Istiadat     
penyerahan derah Hulu Perak telah dilangsungkan di 
Kroh pada 16 Julai 1909 kesan daripada perjanjian Bang-
kok. 

 

ASAL-USUL NAMA PENGKALAN HULU 

Suatu ketika dahulu, terdapat sebatang anak sungai yang 
mengalir dari sebuah kampung yang dinamakan Selarong. 
Selarong bermaksud "denai gajah" dalam bahasa arab. 
Anak sungai ini menjadi lokasi pemandian gajah-gajah 
kepunyaan Raja Reman yang bilangannya menjangkau 
beratus-ratus ekor.  

Bagi memudahkan gajah-gajah tersebut mandi, Raja Re-
man memerintahkan agar empangan dibina untuk mem-
bendung air. Maka terbentuklah sebuah tasik kecil yang 
airnya sentiasa keruh Justeru itu, bandar ini dinamakan 
KROH.  

Pada 4 Januari 1984 semasa pemerintahan Sultan Idris 
Shah II, baginda telah berkenan menukarkan nama Kroh 
kepada Pengkalan Hulu, kerana tempat ini menjadi pusat 
persinggahan baginda ketika melawat Daerah Hulu Perak.  

Hasil peninggalan empangan yang dibina pada zaman 
dahulu itu menyumbang inspirasi pentadbiran daerah 
membangunkan sebuah kawasan taman tasik yang dina-
makan Tasek Takong, Pengkalan Hulu.  


